
NDELE OMESHO AVO

OKWA PASHUKA NDELE

OVE MU DIMBULUKWA

 MEvaengeli lOmuyapuki Lukas, noku hovela nekapiteli
eti24 nomilongonhatu-…ovelise oni31, ile ndi tye ovelise

oni30 yekapiteli eti24.
Ndele opa ningwa, eshi a kala omutumba poshililo

pamwe navo, ndele ta kufa omungome, ndele te u
yambeke, ndele te u pambula, ndele te u va pe.
Ndele omesho avo okwa pashuka, ndele ve mu

dimbulukwa; ndele okwa kana po puvo.
Ndele vo ova tongafana, Omitima detu inadi xwama

tuumufye, fimbo ye a popya nafye,mondjila, ndele fimbo
ye te tu fatululile omishangwa?

2 NOmwene na wedele ko eyambeko Laye. Eleshelo lange otali
kala, nge ohandi li ifana konguloshi: Ndele Omesho Avo Okwa
Pashuka Ndele Ove Mu Dimbulukwa. Paife okwa ndjena, ashike
onda hala ngeno mu lididimike ngaashi tamu dulu, okalweede
kashona, nohandi kendabala oku endelela. Ashike paife otwa
hala oku tala neodimano kOndjovo, Ondjovo yaKalunga iwa.
Nohatu ilikana opo Kalunga, momukalo umwe, a pashule
omesho etu konguloshi.
3 Nge Opaasa etyapulo ashike loshiningwanima
shopandjokonona, osho ashike, hano otu na okatomhelo oku
limbililwa, otu na etomhelo oku pula, molwaashi otali fyaala
mediladilo alike loku kufa ondjovo. Ndele ngeno Kristus okwali
ina ninga omaudaneko oo Ye a ninga, hano ohatu dulu yo, itatu
kala noundobwedi ou tu na.
4 Ashike Omwene wetu omuyambekwa okwa ti, fimbo Ye
a li oku kedu, “Okafimbo kashona, ounyuni itau mono Nge
vali.” Paife oshitya osho ounyuni apa, osha dja ko “omulandu
wounyuni, ovanhu vokedu.” “Ounyuni itau mono Nge vali.
Ndele nye otamu mono Nge, osheshi Ohandi kala pamwe nanye,
munye, fiyo okexulilo lounyuni.” Paife, Eendjovo odo odoshili
ngaashi Eendjovo adishe dikwao odo twa popya moshivike
omu, okudja mOmbibeli, doshili ngaashi Eendjovo dikwao
mOmbibeli. “Okafimbo kashona, ounyuni itau mono Nge vali.
Itava pashula omesho avo.” Ope novanhu ovo va dalelwa
mounyuni, shihe li kehalo laKalunga, ashike ehoololo lavo vene
lokaliholemwene itave Mu itavela ngeno Ye okwa li a fikama

apa ta popi nanye konguloshi. Oshi nyematifa oku tonga, ashike
Ombibeli oya ti kutya, “Ova dalelwa mounyuni ou, molwa
etokolo eli,” Judas, lwopovelise oni3.
5 Paife, ashike kunye, konguloshi, ava tamu di mo noku
fikama monduda, noku ndubakana mumwe metungilo lipyu
latya ngaha, ino uya u monike. Owe uyila elalakano lonhumba.
Ndele, pamadiladilo ange, owe uya nelitulemo lomutima woye,
mokweenda popepi naKalunga, u dje mo omu, konguloshi,
omunhu muwa e dule eshi we uyile mo. Osho nda ilikanena eshi
nda pitila momuvelo, konguloshi, “Omwene, ninge nge omunhu
muwa eshi handi di mo, konguloshi, shidulife eshi nde uyile mo.”
Paife eshi Ye…
6 Manga oku ya Kwaye, Ye okwa popya omatumbulo aa. Ye
okwa ti, “Ou ta itavele Nge…” Omuyapuki Johannes, ekapiteli
eti14, ovelise oni7. “Ou ta itavele Nge, oilonga ei Handi i longo
naye yo ote i longo; ihapu i dule ei ote i longo, osheshi Ohandi i
kuTate Wange. Ohandi i, noku aluka vali.”
7 Paife ohatu mono oilonga oyo Ye a longa. Oilonga oyo
Ye a longa? Ye ine litonga e li omunhu munene, Ye okwa li
ashike Omulumenhu e lininipika. Ye ina popya moitya tumbulo
yopombada, Ye okwa popya onga Omunhu wa nafangwa. Okwa
kala mokati keehepele, “eembadje odi nomakwena, noudila ove
noihadi, ashike Ye ke nonhele yoku tenheka omutwe Waye.” Ye
okwa li e na oshikutu shimwe, osho E shi pewa, “Osha li sha
ngushuluka, shihe na olupe.”
8 Osho nee ve shi ndobolela. Omolwashike sha li ngaho?
Molwaashi exunganeko lEtestamenti Likulu oli noku wanifwa,
“Ove li tukulila oikutu Yange, va umbila omudjalo Wange
oihoololifo.” Onghee inave shi tongola kolupe, ove noku shi
ndobolela, nosha li shi noku wanifa exunganeko lEtestamenti
Likulu.
9 Ashike ohatu didilike, mokafimbo kashona, Ye okwa
ninga shike? Ndele onda itavela, konguloshi, ondjala yakeshe
umwe momitima detu, okudja kumunini fiyo okomukulunhu,
konguloshi, okumona Jesus Kristus. Olo ehalo lomutima
wange. Ndele omolwashike shi lile ngaho? Nge ohatu popi
paOmishangwa…
10 Eeradio ode shi topifa nena, eekino oda tula po
omalandulafano, oinyandwa oya tulwa po “Ye ke mo omu,
ndele Ye okwa nyumuka!”
11 Iya, hano, nge Ye okwa nyumuka, Ombibeli oya ti,
mOvaheberi 13:8, “Ye okwe lifa onghela, nonena, nofiyoalushe.”
Paife, apa osheshi ngaha, vakwetu. Osho shapo Oshili, ile kashi
fi Oshili. Eshi, nge kashi fi Oshili, hano Ombibeli oipupulu, opo
nee Eendjovo odo oipupulu; opo nee hano otwa kana, kape na
enyumuko lovafi, nohatu kala ovaitaveli ova liningifi. Ashike nge
Oshili, hano Oi noku lishilipaleka Yovene.

12 Nge oto ti omeva aa okwa tuta, inandi mona nale omeva, oto
a tile kwaame, ndele inandi tuta, hano e—eendovo doye kadi fi
doshili, ashike nge owe a tile kwaame, ndele onda tuta, hano
eendjovo doye odoshili.
13 Nge Kristus okwe lifa onghela, nonena, nofiyoalushe,
hano Ombibeli oyoshili. Nge Ye ine lifa onghela, nonena,
nofiyoalushe, hano Kashi fi oshili. Nge Ondjovo yaKalunga
kai fi yoshili, hano Kristus ke fi woshili. Hano, nge Eendjovo
daKalunga kadi fi doshili, Kalunga ke fi woshili. Ndele,
nee, nge Ondjovo yaKalunga oyoshili, hano Ombibeli oyoshili,
Kalunga owoshili, Kristus owoshili, notu noku kala ovanashili
kOshilonga. Omondjila!
14 Paife, eshi Ye a li kedu, Ye ine li popya e li omuveluli munene.
Vangapi ve shii kutya Omona waKalunga ine li popya e li
omuveluli? Omondjila naana. Ye okwa ti, “Itandi dulu okuninga
sha mwaAmemwene, ashike osheshi Ndi wete Tate ta ningi.
HaAme handi longo oilonga,” Ye ta ti, “oTate ou e li mwaAme.
Oye ta longo oilonga.” Oilonga yoludi lilipi Ye a longa?
15 Otwa mona mOmbibeli, omo mukwetu wedina Filippus a
xupifwa. Ndele ta ka konga kaume, Natanael, konima kwinya,
eemaila omilongonhatu komhunda. Okwemu eta kuJesus. Ndele
eshi e mu mona, okwa li koshi yomuti, ta ilikana. Ndele okwa ti,
“Ila, u tale Ou twa mona: Jesus waNasaret, omona waJosef.”

Okwa ti, “MuNasaret otamu di tuu ouwa washa?”

Okwa ti, “Ila u tale.”
16 Oo oundombwedi dingi ndi shii. Ino kufa ondjovo yaumwe
elili muYo. Ila, u litalele ko! Ta ti, “Ila u tale.”
17 Ndele eshi a ya ko Jesus okwa li a fikama momukweyo,
pamwe ta ilikanene ovanhu. Ndele eshi Filippus e uya po,
naNatanael, Jesus okwa ti, “Tala Omuisrael, ou muye muhe
nonyango!”
18 Okwa ti, “Onaini wa shiiva nge, Rabbi?” Oshe mu kumwifa.
“Owa shiiva Nge peni?”
19 Ye okwa ti, “Manga Filippus ine ku ifana, eshi wa li
koshi yomuti, Onde ku mona.” Eemaila omilongonhatu kokule,
komhunda, tuu, “Onde ku mona.”
20 Osha ulika Ou Ye a li. Ye okwa li Kalunga omukaliapeshe;
kashi fi omuxunganeki ashike, ashike oKalunga Yemwene a
holoka mombelela. Olo etomhelo Ye e u yandja, omwenyo Waye,
kwinya, noku u tambula natango.
21 Omukainhu okwe uya oku teka omeva fiku limwe. Ndele Ye
okwa popya naye, ndele ta ti, “Mukainhu, etele Nge ndi nwe!”
22 Okwa ti, “Kashi li panghedi nye Ovajuda mu tu indile,
Ovasamaria, ngaho. Katu na eendafano namukwao.”



4 ONDJOVO YAPOPIWA

23 Ye okwa ti, “Ashike ngeno okwa li u shii Ou to popi naye,
ngeno oto indile Nge u nwe. Ngeno Ohandi ku pe Omeva uhe uye
vali oku u teke.”
24 Ndele okwa ti, “Ondungu oile, Omufimanekwa. Ku na eshi
to tekifa mo, Oto kufa peni Omeva oo.”
25 Oshike Ye a li ta ningi? Ota kwata omhepo yaye. Ndele eshi
Ye a mona eshi oupyakadi waye wa li, oupyakadi waye owa li
kutya oku li moluhaelo. Oku na ovalumenhu vatano, naau a li
naye omutihamano.

Ndele Jesus ta ti kuye, “Inda, u ka tale omulumenhu woye,
ndele ileni oku.”

Ndele okwa ti, “Nghi na omulumenhu.”
26 Okwa ti, “Ahawe, ou na vatano, naau u li naye paife ke fi
woye. Onghee, owa tonga modjila.”
27 Tala paife, Omujuda. Eshi Jesus e mu ningila
oshikumwifalonga osho, Omujuda a kasha, wolela, Omujuda
washili, ta ti, “Oove Omona waKalunga, Ohamba yaIsrael.” Oku
shi shii kutya omadidiliko oo okwa li e noku shikula Messias.
28 Ndele paife apa Omusamaria. Eshi oshikumwifalonga osho
shemu ningilwa, okwa ti, “Omufimanekwa, ondi wete kutya Ove
Omuxunganeki. Otu shi shii kutya ngeengeMessias te uya, Ye ote
tu lombwele oinima ei. Ashike Oove Lyelye?”

Ye okwa ti, “Aame Ye ou ta popi naave.”
29 Okwa fiya po oshitoo shaye shomeva, noku lotokela
moshilando, ndele ta ti, “Ileni, mu tale Omulumenhu Ou a
lombwela nge oinima ei nda ninga. Ou ke fi tuu Messias?”
Lelalela.
30 MOmishangwa ohatu dulu oku shi mona, nhumbi Ye a ninga
oinima oyo Xe e Mu ulikila. Ombibeli oya ti, mOmuyapuki
Johannes, eshi ve Mu pula kutya omolwashike Ye ina velula
ovanhu aveshe ovo oingudu, ndele Ye okwa tya, “Oshili, oshili,
Handi mu lombwele.” Omuyapuki Johannes 5:19, “Oshili, oshili,
Handimu lombwele, Omona ita dulu oku ninga shamuYemwene;
ashike osheshi Ye e wete Xe te shi ningi, osho Omona te shi ningi
yo.”
31 Paife, nge Kristus okwa nyumuka koufi, noku li mokati ketu
nena, noku udaneka kutya oinima yelifa oyo Ye a ninga, oyo hatu
ningi yo, oyo shapo Oshili, ile kai fi Oshili. Ombibeli oya ti, “Ye
okwe lifa onghela, nonena, nofiyoalushe.”
32 Ndele, ookaume, onda hafa oku shiiva, nena, kutya ame
shili, naashishe shi li mwaame, onda itavela kutya Jesus Kristus
Omona waKalunga. Ye okwa fimbapala nokwa dalwa, edalo la
koshoka. Ye okwa hepekwa koshi yaPontius Pilatus; a valelwa,
a fya, a pakwa, a nyumuka mefiku etitatu; nokwa londa a ya
mEulu, nokwa kala omutumba kolulyo lEenghono Daye. Ndele

Omhepo Iyapuki oi li apa tai twikile oshilonga shelifa osho Ye a
longa eshi Ye a li oku kedu. Ediladilo liwa ngahelipi!
33 Ongula iwa ngahelipi, ongula yenyumuko lotete, Opaasa
yotete oyo ya udika kedu! Owa dimbulula kutya Opaasa ei
hatu tyapula, yenyumuko Laye, otai ulike ashike kOpaasa oyo
ya fimana tai uya, otundi oyo Ye ta di mEulu? Naaveshe ava
va fila muKristus otava nyumuka noku ya pamwe naYe. Oko
ashike twa tala komesho kusho, Opaasa yafimana, tai uya.Ndele,
nena, oshiwa ngahelipi, ehekeleko ngahelipi, eyelifo ngahelipi tu
na, eshi Ombibeli tai shi popi, eshi oukaliapeshe Waye tau shi
popi, eshi Eenghono Daye develuko tadi shi popi, eshi Omhepo
Yaye inene tai shi popi, eshi kesheshimwe moushitwe tashi shi
popi, Ongeleka Yaye otai shi popi, omutima wange otau shi
popi, omutima womunhu keshe a dalululwa otau shi popi, kutya,
“JesusKristus OmonawaKalunga, ota aluka vali! Ndele Ye okwe
lifa paife, ‘Onghela, nonena, nofiyoalushe!’” Paife didilika.
34 Osha li ongula iwa ei yOpaasa. Opa kala omutoto muhapu,
tau popiwa. Ovakainhu vamwe ova aluka kombila, ndele
tava ti ova mona emoniko lOvaengeli. Ndele okwa li ve shii
omupashukili woshikunino; Maria, ina, osheshi okwa uda ewi
tali popi konima yaye, ndele tali ti, “Otamu kongo lyelye?” Ndele
eshi Ye a punguluka…
35 Okwa punguluka, ndele ta ti, “Ova kufa mo Omwene wange.
Nghi shii apa ve Mu nangeka. Nge Ou shi shii, lombwele nge apa
Ye e li, nohandi ke Mu tala.”

Okwa punguluka, ndele ta ti, “Maria.”
36 Ndele okwe Mu tala, ndele ta ti, “Rabboni,” osho tashi ti,
“Omulongi!”
37 Ye okwa ti, “Ino kuma Nge, osheshi Ame inandi londa
natango. Ashike ohandi londo kuTate woye, nokuTate
Wange, kuKalunga Kange, nokuKalunga koye. Ashike inda,
ka lombwele ovalongwa Vange Ohandi ke va shakeneka
muGalilea.”
38 Otashi kwelengedja sha fa omunghapo, Omulumenhu ou va
mona a vaekwa; a fya, a pakwa, naali ola li efiku etinhe, ile efiku
etitatu okudja eshi Ye a fya. Petrus okwa teka omukumo, nokwa
li a hala oku ka yula eeshi. Vavali vomuvo ova ti, umwe wedina
Kleopas, okwa ti, “Ohatu shuna ashike keumbo, kuJerusalem.”
Nomondjila yavo, melila londjila, ongula oyo, eshi Petrus a kufa
ondjolo yaye noku ya a ka yule eeshi, ava vavali ova li mondjila
yavo, va nyikoluhodi. Ndele eshi ve li shilila nondjila, tava ti,
“Iya, ondi wete onghalamwenyo kai na ongushu yoku kalwa.
Akutu, nhumbi twa itavela kutya Ye okwa li Messias! Ongahelipi
Omulumenhu oo, Ou a nyumuna ovafi, a fikama noku efa
omupristeli omukulunhu winya e Mu ninge oindjola? Ongahelipi
Omulumenhu oo, Ou a mona emoniko tali shikulwa kemoniko, a
efa omukwaita wOmuroma a tule oshinyanyu koshipala Shaye,

noku Mu denga komutwe, ndele ta ti, ‘Nge Ove omuxunganeki,
tu lombwela ou e Ku denga’? Ongahelipi Ye ta ingidile onghenda,
komushiyakano, twe Mu mona ta nyumuna ovafi?” Akutu, osha
li efimbo tali teya omukumuko!
39 Nomafimbo aa eteko lomukumumo ohae uya ku keshe
omwiitaveli, oku ku yeleka, noku ku makela, noku tala nge owa
itavela shili. “Keshe omona ou te uya kuKalunga, oku noku
yelekwa tete, edeulo lokaana.”
40 Otapa kala vamwe vomunye apa konguloshi, kape na
elimbililo, tava pitile meyeleko olo lelifa. Nge otwa ifana
omukweyo weilikaneno, nghi na e shiivo kutya oolyelye ve
na oukalata veilikaneno, kape na ou e shi shii; aveshe ova
lumbakanifwa mumwe, ndele to ka pewa. Ohandi ifana apa
okudja keshe, keshe eshi shi li momadiladilo ange pefimbo opo.
Itatu dulu oku fikamifa ashike ovashona poshikando. Vamwe
vashona, pamwe, va pitile momukweyo weilikaneno. Aveshe ova
hala oku uya. Oto dulu oku lipula kutya Ye okwe ku koya po,
ashike Ye ine shi ninga. Ye ote ku yeleke ashike, oku tala nge oto
Mu itavele shili. Emoniko ihali velula; emoniko ohali shilipaleke
ashike Oukalipo Waye.
41 Onda li ashike omutumba apa, handi tale paife mengungo.
Ndele ondi wete ka—kaume kange, Omufimanekwa Cox, a dja
koKentucky. A li e na okaangela yakula moshipala shaye, oivike
ishona ya pita po, ya lya ya denga keisho laye. Okwa li ta fi.
Omufimanekwa Wood, kaume kange muwa, okwa dengela nge
ongodi, a li ta lili, ta ti, “Ondi wete otai li mo eisho lameme,
momafiku mashona.” Ndokotola okwe li kendabala, noinima
yoludi limwe, noku i halakanifa. Oya li monghalo ii. Onda ya mo
noku ninga lanafangwa, okailikano, ka diinina eitavelo, kutya
otashi ningwa. Ndele oye ou e li omutumba apa konguloshi,
e li nawa a veluka; ke na nokuli okanhongo kayo ka xupa
ko, aishe oya veluka, moshipala shaye. E li omutumba apa
komesho yetu. Vakwao aveshe, noshinima shelifa. Omolwashike?
Omolwaashi kutya Jesus Kristus okwa nyumuka koufi, ndele Ye
oku nomwenyo.
42 Ou tuu a kuma omunashilundu, ndele ta ti, “Onda hala, ove
yela,” ta dulu oku kuma okaangela nokutya, “Onda hala, ove
yela,” nge Ye okwe lifa onghela, nonena, nofiyoalushe.
43 Nongaashi Kleopas navakwao va enda, va teka omukumo,
ova li mu imwe yomeengula denyeme, kesheshimwe sha fa tashi
ende nai. Ndele ombaadilila, Umwe okwa sholokela po, eshi Ye
e va dilil konima, e va hanga noku enda pamwe navo. Ndele
inava shiiva sha kutya ou okwa li Omwene Jesus! Ye okwa li e
nomwenyo, novanhu vahapu ovo ve Mu hole inave shi shiiva.
44 Ndele osha fa ngaashi shi li nena. Ope na ovanhu vahapu
nena ve hole Omwene, ndele inava dimbulula. Oto dulu oku
shi va lombwela, ndele natango itava dimbuluka kutya Ye

oku nomwenyo fiyoalushe, konguloshi, kutya Ye oku li omu
mongeleka ei konguloshi, kutya Ye oku li mokati ketu, notashi
kala fiyo Ye te uya pambelela, molutu mwovene. “Itandi ku efa
ile ndi ku fiye po.”
45 Ndele eshi va enda pamwe noku hovela okupopya mondjila,
Jesus, onda hala u didilike oshinima shotete Jesus a ninga, okwa
yukilila kOmushangwa, Okwa ti, “Akutu, oulai womutima,
oshidjuu kunye mu itavele eshi ovaxunganeki va tonga?”
Osheshi, Ye okwe va pula, “Omolwashike mwa nyika oluhodi
linene?”
46 Ndele ova ti, “Oove auke omunailongo? Ku shi shii kutya
Jesus waNasaret, Ou twe lipula oMessias, Omumangululi
waIsrael, Ku shi shii kutya eli nokuli efiku etitatu eshi Ye
a valelwa? Ndele Ye okwa li Omulumenhu omunaenghono
mOndjovo. Okwa li Omuxunganeki omunaenghono, molwaashi
kutya oikumifalonga ihapu naikwao, Kalunga okwe i longa
Muye. Ndele eli efiku etitatu; ndele paife ove Mu dipaa, noku
Mu paka, ndele Ye okwa li mombila. Novakainhu vamwe ove uya
kufye noku tu lombwela kutya Ye okwa nyumuka koufi. Ndele
otu shi shii kutya osha li ashike omunghapo woulai, hano otu li
mondjila yetu yoku shuna.”
47 Hano eshi Ye a hovela oku matula Ondjovo. Akutu, ondi
hole Ondjovo yaAlushe yaKalunga! Ye okwa hovela oku ya
mOmishangwa, a hovele naMoses. Ina fiya ko sha ina shi kumwa,
Okwa yukilila mOndjovo!
48 Omunhu keshe a tumwa kuKalunga, nghi na ko na sha kutya
oye lyelye, ota kala mOndjovo yaKalunga. Nge ke mo, ke fi
omupiya washili waKalunga.
49 Okwa yukilila mOndjovo. Ndele Ye okwa ulika, paOndjovo,
kutya Kristus oku noku fya, ta nyumuka, noku ya mOshinge
Shaye. Paife, akutu, nhumbi ve noku kala tava popi!
50 Onda hala ngeno eetundi dishona handi popi naYe (ino hala?)
mondjila. Oto ti, “Iya, Mumwatate Branham, onda hala shili.
Nda hala ngeno.” Iya, ohatu dulu oku kala tu shi na paife ngaha.
Oye ta popi naave, momutima woye. Ino shi dimbulula ashike.
51 Paife didilika eshi Ye a ehena popepi noshilando, oufiku owa
li wa fika, Ye okwa ninga a fa Ye ta i.
52 Ye ota dulu e shi ku ninge, yo. Ye ota dulu e ku diladilife
kutya Ye ota piti po, ashike Ye ita piti po. Ita piti po. Okwa hala
ashike u Mu shive.
53 Ndele ova tya kuYe, “Akutu, okwa toka. Paife ino twikila,
ashike alikana ila mo u kale pamwe nafye.” Mu pa ashike eshivo
loludi olo, u tale eshi tashi ningwa po. Ta ti, “Okwa toka paife, Ila
u kale pamwe nafye. Osha ninga oufiku.” Hano Ye okwa piluka
noku ya mo, mokandiina, okadiina.

MoEuropa natango ove ka na. To li noku nangala,
nakesheshimwe osha futilwa mofuto imwe, ohotela yoye.
54 Ndele eshi Ye a ya meni navo! Apa oshitopolwa shiwa. Efiku
alishe olo, fimbo va popya naYe, Ye ina tonga sha. Natango,
ova enda pamwe naYe noku popya naYe, nale, ashike inave shi
dimbulula.
55 Olyelye e mu amena koshiponga efiku linya? Olyelye a
velula okahanana oko? Olyelye e ku futila eendja doye? Okwa li
Oye, ashike ino shi dimbulula. Olyelye e ku pa oukolele u uye
kongeleka konguloshi? Oye, ashike ino shi dimbulula. Akutu,
ngeno otu ninge ngaashi vo, Mu lombwela e uye mo!
56 Ndele eshi Ye e uya mo, a ya meni, va idila omivelo, hano
Ye okwa ninga sha osho omunhu ita dulu oku ninga. Oye aeke
ta dulu oku shi ninga, osheshi ova kala pamwe naYe manga
okuvalelwa Kwaye. Ndele Ye okwa kufa omungome oo, ndele,
omukalo ashike Ye e shi ninga, oo wa li omukalo Waye Mwene
woku shi ninga. Nomesho avo okwa pashuka, ndele ove shi
shii kutya oshi noku kala ashike Oye. Ina kala vali navo olule.
Okwa kana mo momesho avo, mokafimbo ashike. [Mumwatate
Branham ta topifa omunwe waye—Sd.]
57 Ndele mondjila yavo, ova shuna tava endelele ngaashi tava
dulu, monhapo, tava ingida efindano, oku shi va lombwela,
“Omwene okwa nyumuka shili!” Inava shuna va patane
oukwamhepo wavo. Inava shuna va lombaule kombinga yasho.
Ashike ove shi shii kutya Ye okwa nyumuka koufi!
58 Paife, ookaume, nge Jesus Kristus, Omona waKalunga oku
nomwenyo, konima yomido omafele omulongonomuwoi dapita,
nge Ombibeli oyoshili, Ye okwa ti, “Ondi nomwenyo fiyoalushe,”
Ye oku nomwenyo apa, metungilo omu konguloshi, ngaashi Ye a
li efiku lenyumuko Laye, Ye oku li molutu.
59 Vamwe vomuvo ova li va ongala pamwe. Ndele Ye okwe
uya ta pitile momakuma, a holokela, mokati kavo, ta ti, “Apa,
kume Nge. Tala koivadi Yange momake Ange. Omhepo oi na
tuu ombelela nomakipa ngaashi Ndi na?” Ye okwa ti, “Pei Nge
sha ndi lye.” Ndele ove Mu pa oshi nomungome. Ndele Ye okwa
fikama noku i lya, komesho yavo, ta ti, “Omhepo ihai li ngaashi
mwa mona Nge handi li.”
60 Ye oshike? Ye omunene, Jehova Kalunga omunamwenyo ou
e li mokati ketu konguloshi. Ye oku li mokati keshe apa pe na
vavali ile vatatu va ongala: “Ohandi kala mokati kavo.”
61 Ndele paife apa osheshi handi lipula. Nge Kristus okwe uya
mengungo eli lovanhu, fimbo to pushu, wa teelela, noku koleka,
mOpaasa ei, kutya Ye oku nomwenyo, nokwa fikama metungilo
omu konguloshi, hano ou noufemba oku Mu indila sha osho Ye a
fila, noku itavela kutya oto shi pewa. Owa itavela shi li Oshili?
Lelalela, osho.

62 Paife, ohandi dulu oku popya nanye olule, ashike Ondjovo
imwe okudja kuKristus otai tongo shihapu shi dule eendjovo
adishe handi dulu oku popya; nda loloka nda xwexwema mewi,
neloloko ngaashi shi li mewi.
63 Opo nee oshinima shikwao,mokupopya, oshidjuu, osheshi eli
eumbo lange, oku kala noshiongalele sha shepondolo nevaeko
lOmhepo ngaho. Omolwashike? Molwaashi eli eumbo lange.
Jesus okwa ti kutya, “Omuxunganeki, meumbo laye mwene,
moshilongo shaye mwene, nokuli moshitopolwa shaye mwene.”
Oshimwe osho hashi ningwa ngaho.
64 Ova ti kutya eshi Ye a ya keumbo Laye Mwene, ova ti, “Ou
ke fi omona womuhongi woipilangi? Ou ke fi ina Yaye, Maria,
apa pamwe nafye? Mbela ovamwaxe Vaye aveshe kave li apa,
novamwaina Vaye? Katu va shii? Ye okwa fikola peni? Oseminali
ilipipo Ye a djalekwa enguwo? Ye oku na epopilo laapeni?” Ndele
Ye ina dja mofikola yonhumba ile oseminali yasha, ile epopilo
lonhumba, ashike Ye okwa dja kuKalunga. Ashike kave shi wete.
Ova ti, “Openi Ye a hanga ounongo ou?”
65 Ndele eshi ve Mu mona a konakona omadiladilo ovanhu ovo,
eshi Petrus e uya kuYe, Ye okwa ti, “Edina loye oSimon, edina
laxo oJona,” oshe mu kanghifa. Ye oku mu shii ngahelipi?
66 Ovafarisai ova fikama po, ndele tava ti, “Ye oBelsebul. Ye
omukulunhu wovanyanekeli. Ye omunawii!”
67 Ndele Jesus okwa ti, “Otamu shi popile Nge omhinge, Omona
womunhu, ota mu shi diminwa po. Ashike ngeenge Omhepo
Iyapuki ye uya noku ninga oshinima shelifa, ndele to I popile
omhinge ondjovo imwe, ita mu shi diminwa po, mounyuni ou ile
ounyuni tau uya.” Onghee, oshinima sha nyikoshiponga. Hano
Ye okwe shi shiiva ngahelipi? Omolwashike Ye e shi tongela? Ye
oku shi shii kutya omadidiliko aa otaa xulu po nafiyo efimbo eli
laxuuninwa.
68 Ndele omafiku aa axuuninwa, Ye ita kala omuyuki, oku
tilila ehandu Laye kombada yovanhu ovayuki. Ove na…Otwa
yelekwa koshiyelekifo, notwa monika tu vapu. Ashishe hatu
lipula omafimbo makula, omalandulafano oradio, inaa dindwa,
Elvis Presley, Arthur Godfrey, omashedjo akaka, omafimano
oradio neekino. Ohatu kala keumbo mEtitatu konguloshi,
ponhele yoshiongalele shomailikano, okumona oipolopolo yatya
ngaho, noku li ifana fyevene Ovakriste?
69 Hano eshi Kalunga a tilila Omhepo Yaye, noku ulika
omadidiliko enyumuko Laye, ohatu I tokola noku ya. Ndele oo
oulunde itau diminwa po, moku shi ninga. Jesus okwa ti, “Popya
ondjovo imwe omhinge naYo, ito shi diminwa po, mounyuni ou
ile ounyuni tau uya.” Hano Omhepo oyo oi noku aluka momafiku
aa axuuninwa, oku yelifa kutya Ondjovo yaKalunga oyoshili.
70 Ndele ohandi popi, koshi youfemba wOndjovo yaKalunga,
neliudo lomwenyo wange mwene: kutya Omhepo Iyapuki yelifa

(Omhepo) oi li apa paife mokati kovanhu ava. Paife, ohandi
popi kutya Ye okwa nyumuka koufi. Ohandi popi kutya Ye
oku nomwenyo, e nomwenyo fiyoalushe. Ohandi popi kutya Ye
okwelifa onghela, nonena, nofiyoalushe; elifa moilonga, elifa
mEenghono; elifa mukesheshimwe, aishe ashike olutu Laye
lovene olo li li omutumba kolulyo laKalunga nOmunaenghono,
mOukwaalushe. Ashike Omhepo Iyapuki opo i li apa, tai longo,
tai linyenge, tai longo, naana ngaashi Jesus Kristus a ningile,
omolwaashi olo eyelifo lenyumuko Laye. Otundi iwa ngahelipi!
Paife ondi wete kutya ou wete apa nda fikama.
71 Paife, ha nakanini ashike aka, hanga ovanhu efele, ile
ovanhu omafele avali ve li apa mo—mokatungilo aka, omwa
finana omu konguloshi, ashike onde shi tumbula nale komesho
yomayovi lwomayovi, nomafele lwomayovi, nda kwatela
Ombibeli meke limwe, noKoran kulikwao, handi ti, “umwe
oku li mondjila, namukwao okwa puka,” noku shonga keshe
omupristeli Omumohammedi e uye noku yelifa, ile vakwao,
Buddha, ile keshe tuu eshi ve li, ndi li omhinge noKoran,
nomhinge noukwamhepo wavo, ashike kesheumwe okwa
mwena.
72 Ashike, vamwatate, etomhelo handi shi ningile, molwaashi
ondi shi shii kutya Omukulili wange oku nomwenyo! Ndele Oye
Oshili. Jesus Kristus oku nomwenyo. Ye opo e li apa!
73 Paife kashi fi shimwe mwaame mwene handi dulu oku
ninga, oshalinghenda yaKalunga. “Oto shi ningi ngahelipi?” Oku
liyandja mwene.
74 Metungilo omu paife omu na vahapu, Ovaengeli vahapu.
Oto ti, “Omushangwa tuu?” Ei Ombibeli. Nandi shi ku ulikile.
Omu na Ovakriste vangapi omu? Yelufeni eke leni. Eewa, a
shunifeni poshi. Ombibeli oya ti kutya, “Ovaengeli vaKalunga
ohava dingilile ava have Mu tila.” Hano, omu na Ovaengeli omu!
75 Hano Kristus okwa ti, “Apa pe na vavali ile vatatu va ongala
mEdina Lange, Ohandi kala mokati kavo.” Hano, Ye omo e li
omu! Oshinima ashike shi li po, ito Mu mono, ashike meitavelo
otwe shi itavela.
76 Ohandi ku yelifile kutya oradio oyo tai piti omu, yo, omawi.
Ohandi mu yelifile kutya omafano oo otaa pitile omu. Itaa denge
momunino ou apa; itaa denge kwaau, ekende eli, kokambako
oku; ile shi uye moshipambu eshi shoshilongifo, molwaashi
hasho sha longwa ngaho. Ashike ope na oshipambu shoshilongifo
osho tashi eta po efano olo.
77 Ndele Kalunga okwa tula amwe mOngeleka, tete
ovayapostoli, opo nee ovaxunganeki, ovalongindjovo,
ovaevangeliste, novafitaongalo, aveshe va kale va wana va
pwa mOngeleka. Ohatu pungulula ko ngahelipi umwe, noku
kutyamukwao hasho ngaho? Kalunga okwe shi ninga, Yemwene.
Kashi fi shimwe mounyuni ashike okuliyandja mwene kOmhepo

Iyapuki. Ndele Omhepo Iyapuki tai shi kufa po oku dja opo,
ndele ku shii eshi to ningi. Oilonga youwanghenda wOmhepo
Iyapuki.
78 Paife, ookaume, modolopa yange mwene. Ndele onda
hala okutya ngaha paife, manga inatu pata epapuduko
eli. Limwe lomomafiku aa itapa ka fyaala nokuli omute
moJeffersonville, itapa fyaala umwe moCharlestown, inapa
fyaala umwe moLouisville. Ounyuni ou owa pya okupangulwa.
Ove na oboma yohaidrogen paife oyo Russia ta dulu oku umba
okudja moMoscow, tai nambele mEpandavanda Etinhe, noku
fundulilashi keshe shimwe shomoimeno ei i li apa, noku i
ninginifa omanha omilongoheyali nanhano koshi yedu, noboma
imwe. Oboma imwe; eemaila omulongonanhano melila lomanha
eemaila efele nomilongonhano pedu. Onyala oi li monghadja.
Ovili otai denge. Okwa toka shidulife to lipula. Omolwashike to
teelele fiyo efimbo olo?
79 Dimbuluka, “Etwali eli lopedu otali hanaunwa po, otu
na limwe la teelela.” Ino tila eeboma dohydrogena ile sha.
Shama ashike u na Kristus momutima woye, oye oboma
yoshihondameno dingi ndi shii. Osha ningwa momalwenya;
koshi yomavava Aye, oto kala mo. Hano ino lipula kombinga
yoinima oyo, nge ove Omukriste.
80 Ashike nge ku fi Omukriste, owa fikama lela monhele ii.
Ku shii kutya efimbo peni omutima woye tau ka kanghama oku
denga. Ombibeli oya ti ovanhu otava fi momafiku axuuninwa,
noupyakadi womutima, “Omitima dovanhu oda shushuma,
koutile, efimbo lilimbililika, omashilafano pokati koiwana.”
Tala kutya oshike, oikando omulongo ngaashi ovalumenhu
vahapu tava fi, ngaashi ovakainhu; Ombibeli inai tya omitima
dovakainhu otadi shushuma, Oya ti, “Omitima dovalumwenhu
otadi shushuma.” Osho lelalela, sha yukilila.
81 Efiku limwe mOakland, omwalikadi naame otwa li kwinya
moSan Francisco, ekakamo ledu linene olo la kakama. Ndele
edu ola hovela oku mwakuka noku ndwafuka kwinya, nafiyo
omatungilo a teka po, nomaluungu omwifi okwa wa ko.
Ematanga anene omhepo okwa ya mombada ngaho, nomwifi
muo, ile ominino, kutya nee oshike, meenhele odo. Novanhu
ova fadukila momapandavanda, tava kuu. Onde lipula,
“Oshili otashi ka kala ngahelipi eshi Omwene ta holoka?”
Omashakeneno omanwino, tava twikile, tava twilike omakende
avo, tave a shuna keelaka, noku a landifa. Ovanhu otava i mo
noku a landa. Omunhu ngeno ita dulu oku a landifa nge kape
na ou te a lande. Oshi li mondjila.
82 Osho, ofye tu na ondjo. Nandi ku lombwele, mumwatate.
Ame Omuamerica, nondi hole oshilongo shange. Ashike
oshiwana eshi osha yelekwa noshiyelekifo, nosha monika shipu.
Ota ningine, shili ngaashi ame omuhongi konima yoshiudifilo

eshi konguloshi. Paife ohandi shi popi ndi filwe onghenda
kuKalunga. Ohandi shi popi molwaashi Kalunga okwe shi tula
momutima wange oku shi tonga. Noshinima shiwa u noku ninga
oku lilongekidila Euyo lOmwene.

83 Paife Mu itavela, kala neitavelo muYe. Paife, oitya aishe
handi dulu oku tonga, ohandi i endulula natango, itashi ti
sha kwaashi Jesus ta tongo. Ashike owa dimbulula tuu apa
nda fikama, nongudu ei yovanhu konguloshi? Onda fatulula
sha epuko, ile nda tonga Oshili. Paife nge Jesus Kristus okwa
nyumuka koufi, ndele, okwa udaneka, oinima yelifa Ye a
ninga ohatu i ningi yo, Ndele onda tonga, okudja okahanana
okamatyona…

84 Ngha li ndi na eemwedi omulongonahetatu, ndi wete, ashike
ha momido mbali, nande ongaho, eshi nda mona emoniko lange
lotete. Osho, sha kala, onghalamwenyo yange aishe. Ovanhu ve
li metwaliongalo omu, ove shi shii. Efimbo alishe nda kala omu,
kape na oshikando shimwe sha dopa. Ndele kashi na fiku shi
dope, molwaashi oKalunga. Osha ya nounyuni aushe, epapuduko
linene ola xwama. Ndele paife, pafilonghenda laKalunga, ondi
li meemwenyo eemiliona dange ditivali, moshiongalele shange
mwene, handi likolele Omwene Jesus. Eemiliona ditivali, oshi li
mondjila. Ndele lipula ashike omamiliona akwao oo a dja mo,
Oral Roberts, aveshe vomuvo otave shi xwameke, noku twikila,
oikando omayovi nomayovi, fiyo mounyuni mu na epapuduko
limwe linene lakula lEenghono daKalunga, tali linyenge. Ndele
omunawii ota xwiile mo omaludi aeshe oinima yoipupulu, oku
I ya moshipala. Ashike oushili, Ondjovo yaKalunga yashili otai
yukilile fiyo okexulilo. Itai dopa! “Aame Omwene nde u kuna.
Ohandi u tekele omutenya noufiku, opo umwe ehe u nakule mo
meke Lange.”

85 Paife, konguloshi, ohandi popi kutya Kristus okwa nyumuka
koufi. Ye okwelifa onghela, nonena, nofiyoalushe. Paife,
Omwene ne ku yambeke. Nge Ye okwe shi ningi, hano ou li…
Nge owe shi itavela, Kalunga ne ku yambeke. Mu indila, hano,
eshi Ye e uya poima. Nge Kristus okwa holoka apa komesho
oku! Eli eshongo. Nge Jesus Kristus, Omona waKalunga, okwa
holoka oku komesho, noku ninga oinima yelifa oyo Ye a ninga
eshi Ye a li oku kedu, oto Mu itavele?

86 Mu tala, mondjila yokuEmaus, nhumbi ovamati ovo, va
pambula…Eshi Ye a pambula omungome oo, Ye okwa ninga po
sha osho pehe na omunhu ta dulu oku ninga. Osha li shimwe osho
Kristus aeke ta dulu oku ninga. Ndele ove shi dimbulula.

87 Paife nge Ye okwa ningi oshinima shelifa apa, osho Kristus
aeke ta dulu oku shi ninga; kashi i oshinima shoipupulu
shonhumba, ashike oshinima shelifa Ye a ningile; hano Mu
itavela, Mu tambula, kala neitavelo muYe, Mu hola, Mu longela.



NDELE OMESHO AVO OKWA PASHUKA NDELE OVE MU DIMBULUKWA 13

88 Nandi ku lombwele, ino djoina ongeleka paife. Osho itashi
longo. Ou noku dalululwa. Ha oilonga yopamaliudo; ha shimwe
shinini wa tonga, “Iya, onda ingida. Onda popya momalaka.
Onda ninga eshi,” hasho ngaho. Ngeenge shili momutima woye,
Shimwe oshe uya oku ku lundulula, nowa ninga omushitwa
mupe muKristus Jesus; wa tambula Omunhu, Kristus Jesus;
ngeenge oinima ikulu oya fya mo, noinima ipe oya dalululwa;
to yukifa oinima, kutya owa ninga epuko; u hole ovatondi voye,
to ilikanene ovo tave ku hepeke; ngeenge u li Omukriste. Omuti
ohau shiivika koiimati ei tau ima.
89 Omwene ne mu yambeke paife, ngaashi hatu nyongameke
omitwe detu. Ohandi ka indila mumwameme a ye koxumba,
ta shiki kashona, “Omuhakuli munene paife oku li popepi,
omunanghenda Jesus.” Ndele nye ava mu li pondje, paife, ava
mu na oukalata veilikaneno, eheneni popepi nomuvelo, ohatu
tameke ashike mokafimbo. Natu ilikaneni.
90 Tate wetu Omukwaulu omunangekwa noupuna. Akutu,
ondaka yange younghundi, eemwedi nhe dokupopya, onda
loloka unene mewi lange. Ashike ohandi ilikana opo U kwafe
nge paife. Apa otashi kala omafindano akwao kEtwaliongalo
Branham. Apa otapa kala oundombwedi ukwao tau holoka
momafiku axuuninwa, mEfiku lEpangulo. Vahapu va fikama
meni nokondje, konguloshi, vahapu vomuvo ova kumwa, vahapu
otava diladila, “Oshili tuu, ile kashi fi oshili?”
91 Akutu Omukwaalushe naTate Omunangekwa noupuna,
ohatu ilikana opo U tu hololele paife ohole Yoye, pakuholoka
apa noku ninga Ondjovo Yoye yoshili. Onda popya Ondjovo
Yoye, ngaashi Wa ningile, Mwene, kuKleopas nakaume kaye,
kuEmaus. Ndele mondjila yetu, Omwene, ngaashi hatu ende,
Owa popya nafye mOndjovo Yoye. Ndele paife ila mokati
ketu! Akutu Kristus Munene, ila mokati ketu, yelifa Eendjovo
Doye kutya odoshili, noku holola Ounhu Woye apa konguloshi.
Ngaashi, fye oishitwa ihe na ongushu tai hepaulula kutya fye
ovalunde noinatu wana oinima ei, ashike otwe shi itavela,
Omwene. Ndele pafilonghenda otwe shi tambula, meitavelo,
kutya otwa xupifwa, novana Voye. Tu yambeka paife, Omwene.
92 Ondi shii kutya Ondjovo Yoye oyoshili, eshi Wa tonga
kombinga “yomuxunganeki moshilando shaye mwene, mokati
kovanhu vaye mwene.” Ashike, Omwene, ohandi ilikana,
monguloshi ei, opo U tale kovanhu, noku liholola Mwene vali
apa moshilando omu, melinyengo lOmhepo Iyapuki. Akutu
Kalunga Omukwaalushe, tu yambeka paife ngaashi twe Ku
teelela. Noku ninga oinima oyo Wa ningile manga okuvalelwa
Kwoye, ndele Jeffersonville ota kala ehe noshinima shimwe oku
ngongota. Ashike, otu shi shii kutya otava kala vehe nelipopilo
mEfiku olo, kutya Owe liholola Mwene. MEdina laJesus, nda
ilikana. Amen.

93 [Okanhele kehe na sha mokateipa—Sd.]…ha sheeshi a hala
ndi ilikanene. Ahawe, kashi fi okaangela, osheshi okwa veluka
kusho. Ashike okwa hala ndi ilikanene oupyakadi wombuda
e na. Oshi li mondjila. Oupyakadi mombuda yaye. Oshi li
mondjila? Paife owa itavela Ye a nyumuka koufi? Paife tala.
Nge onda popi naye okafimbo kale, pamwe shimwe shilili otashi
tongwa. Nghi shi shii. Paife, nghi na ediladilo laashi shi li
oupyakadi woye. Nghi shii eshi sha li paife. Uwete? Ashike
ovakwateli ove shi na, oto dulu oku tala mo eshi Ye a tonga.
94 Natu popyeni okafimbo vali, noku tala nge Ye ota
lombwele nge shimwe shilili. Ondi wete omukainhu ta monika
melandulafano…Omukainhu mukwao, note mu ilikanene.
Ndele oku li mokamba yoludi lonhumba ile oshipangelo, osha fa
o…onhele yovapwidi. OmoMadison, Indiana. Oye—oye—oye o—
omumwanyoko ou wa hala a ilikanenwe, ou e li moshiputudilo.
Ndele nge oto itavele nomutima woye aushe, naashishe shi li
mwoove, Kalunga ota mangulula noku velula ombuda yoye
noku ku kaleka nawa. Owe shi itavela paife? Eewa, ila apa.
95 Tate Omukwaulu Omuholike, ohatu shi ilikana mEdina
laJesus Kristus, opo U velule omukainhu, noku mu kaleka nawa.
Ndele mu pa eyambeko eli. Ndele ohandi ilikana opo onghenda
yaKalunga i kale kombada yaye, nokumu velula, noku limonena
efimano kwoOvemwene. Onda ilikana mEdina laJesus Kristus.
Amen.
96 Pamwe nandi tye ngaha. Ope na elinyengo tali di kwinya,
oku dja konima kwinya. Okafimbo ashike, fikama okafimbo.
Onda didilika Ouyelele ou owe ku fiya po. Ope na vahapu unene,
va ngudumanena nge apa. Kesheumwe ota shili. Ashike ondi
I wete tai linyenge kwoove. Oumwe oo…Ou na—u na etando
loshikainhu tali uya. Oshi li mondjila. Onda mona vavali ile
ovanhu vatatu va holoka, ndele Ouyelele tau tengunukile konima
kwinya noku denga komunhu oo a fikama konima kwinya. Ovo
tave shi ilikanene. Uwete? Oshi li mondjila. Ndele ou na, onghalo
yomukainhu oyo i na etando loshikainhu. Oshi li mondjila. Paife
inda tambula eveluko loye, nOmwene Kalunga okwe ku velula.
Amen.
97 Iho uya? Omukainhu, owa itavela Omwene Jesus?
[Mumwameme ta ti, “Eheno, omufimanekwa.”—Sd.] Owa
itavela kutya Ye okwa nyumuka koufi? Paife, oku ku shiiva, nghi
ku shii. Pamwe onde ku mona nge owa dja lwaamu. Nghi shi
shii. Ovanhu ohave uya noku ya, nghi li apa petwaliongalo sha
wana oku shiiva. Ashike, ove, owa dja moshilando? [“Eheno.”]
Owa dja koshilando. Eewa, hano, ashike nghi ku shii. Ashike
Kristus oku ku shii. Ashike nge Ye okwa hololele nge, a fikama
apa, eshi u lile apa, oto shi itavele noku shi tambula? Ndele ou
shii kutya nghi shii eshi u lile apa, nghi na ediladilo. Oshinima
shimwe, pamwe owa mona nge modoolopa, ile sha, ile—ile sha.
Nghi shi shii. Oshi li kuKalunga oku—oku shi shiiva.

98 Kwinya konimanima, owa hala oku dja oupyakadi wedimo
oo wa kala u na? Owa itavela kutya Omwene Jesus ote ku velula?
Nge owe shi itavela, oto dulu oku kala u li na.
99 Mukwao oku na ohonde ishona nai, e li omutumba konima
kwinya, onde va mona tava kufa. Owa itavela kutya Omwene
ote ku kaleke nawa? Eewa. Owa itavela nomutima woye aushe?
Hano tambula eveluko loye, Kalunga okwe ku velula paife. Owe
Mu kuma. Ino kuma nge nande, ou li eenghatu omilongonhatu
kokule naame. Amen.
100 Paife owa itavela kutya Ye okwa nyumuka koufi? Tala
ashike, u kale nomwenyo, paife fimbo omukweyo tau linyenge.
Akutu, oshidjuu unene omu moJeffersonville! Uwete? Nengungo
latya ngaha apeshe pwoove, kesheumwe! Jesus okwa kwata
omulumenhumeke, nokumu twala kondje yodoolopa, oshikando
shimwe.
101 Paife tala oku,mumwameme, okafimbo ashike. Itavela kutya
Omwene Jesus opo e li e ku kwafe. Oto hepa koupyakadi ou
u li momunghomba, nandokotola okwe ku konakona. Ndele
okwe ku lombwela kutya omudi wa dinda. Ondi ku wete yo
to kendabala oku tavakana eumbo, noto ende kashona lela.
Ou na odindo. Osho OMWENE OSHO TA TI. Ndokotola okwa
ti ou noku tandwa. Oshi li lela mondjila. Ndele onde mu
mona a shanga okakalata kenya kombelewa yaye: Rebekah
Baker, 509 Epandavanda laGraham. Oshi li lela mondjila.
Oke li mombelewa yaye, mepungulo. Oshi li mondjila. Owa
itavela? [Mumwameme ta ti, “Eheno, omufimanekwa.”—Sd.]
Hano tambula eveluko loye. MEdina lOmwene Jesus Kristus,
omukainhu ou na tambule eveluko laye. Amen. Kalunga ne
ku yambeke, mukainhu. Inda, itavela paife. Kala neitavelo
muKalunga.

Ngeno owa dimbulula ashike Oukalipo wOmwene!
102 Paife omukainhu a fikama apa, opo u…Nghi ku shii,
ngaashi eshi ndi shii. Ku shii nge, ndele nghi ku shii. Oshi li
mondjila? Eewa. Hano ove ku shii nge, ndele nghi va shii. Ndele
ngha li ndi shii omukainhu mukwao. Ashike omukainhu ou
omunailongo filu, ngaashi ndi shii. Nge oshi li mondjila, yelufa
eke loye, mukainhu. Oshikando shetu shotete, oku shakena
monghalamwenyo.
103 Apa omukainhu nomulumenhu. Efano liwa lOmuyapuki
Johannes 4, opo omukainhu nOmulumenhu va shakena;
nomukainhu okwa li Omusamaria, Jesus okwa li Omujuda.
Ndele ova hovela oku kundafana, ndele Jesus okwa holola
oiholekwa yomutima waye noku mu shiivifila apa oupyakadi
waye wa li. Paife, nge Ye oJesus elifa nena, Ye ota dulu oku longa
oshilonga shelifa nena.
104 Nge omukainhu ou okwa yelufa eke laye kuKalunga, ha oku
ana (shaashi, inatu itavela moku shi ninga), ta yelufa ashike eke

laye melitulemo, nolange, kutya inatu monafana nale, katu shii
sha kombinga yamukwao. Iho yelufa eke loye, mukainhu? Oove
ngaho. Ina mona nge nale, ile inandi mu mona nale, ndele ye
omunailongo filu. Paife nge ope na…
105 Oukalipo wOmwene Jesus opo u li apa. Nge omukainhu ota
vele, itandi dulu oku mu velula. Okwa velulwa nale; Kristus
okwe mu velula eshi Ye e mu fila. Owe shi itavela? Ashike ngeno
Ye okwa li a fikama apa paife, pamwe…apa nda fikama, ndele
Ye ta dulu, oku mu hololela, ile a ninge sha oku yelufa eitavelo
laye oku shakena! Paife, ota dulu oku kala a fikama apa molwa
oupyakadi wopashimaliwa. Ota dulu oku kala a fikama apa
moupyakadi womeumbo. Ota dulu oku kala a fikama apa, ta fi
kokaangela. Ota dulu oku fikama apa noTB. Nghi shi shii. Itandi
dulu oku ku lombwela.
106 Ndele paife nge owa hala oku litula monhele yange, ila apa u
kufe po onhele yange, owa tambulwa ko. [Mumwatate Branhama
mwena po—Sd.] Lelalela. Ile ndi shi shii, ile ndi shi ninge. Ashike
Kalunga komEulu oku shi shii. Ou udite ko paife?
107 Ndele nge Kristus ota longo oshinima shelifa apa, Oshili ihai
dopa, ngaashi Ye a nyumuka koufi, noku yelifa kutya Ye oJesus
elifa ou a popya nomukainhu pondungu, vangapi ve li omu tava
ti, “Ohandi Mu tambula paife ngaha onga Omuveluli wange, ile
keshe tuu eshi nda pumbwa”? Yelufa eke loye, to ti, “Ohandi Mu
tambula nge Ye ote shi ningi.”
108 Omukainhu nomake aye pombada, inatu shakena nale.
Omwene shi wanifa, olo eilikano lange. Paife omukainhu okwa
fa tai kokule naame; nge engungo ola toola po ewi lange.
Ondi wete umwe a fikama. Kashi fi shayemwene, unene. Ota
ilikanene umwe elili, ndele oye omukainhu womukulupe. Oina,
ta ilikanene. Osho oshili. Oku na edengo lomutima linini, outeti
vomitima, ngaashi. Ita dulu oku kofa oufiku. Kashi li mondjila?
Yelufa eke loye nge oshili. Nomukainhu ou ke fi womoshilongo
omu. Omukainhu ou okwa dja kokule naapa. Omukainhu ou
okwa dja koGeorgia. Oshi li lela mondjila. Ndele owa dja
koGeorgia. Ndele owa hala eilikano leisho loye, yo. Oto twika
momesho oye. Ndele osho oshili. Owa itavela Kalunga te ku
velula? Nge oshili, yelufa eke loye. Eewa.
109 Paife owa itavela? Paife kala neitavelo muKalunga. Fimbo
handi mu ilikanene, li ilikanena mwene, noku itavela Kalunga.
Ye opo e li apa, omukaliapeshe.

Ila apa, mumwameme.
110 Omuxupifi omunangekwa noupuna, ohandi ilikana, mEdina
laKristus, opo U pe omukainhu ou ehalo laye. Eenghono
daKalunga Omunaenghono adishe nadi kale muye, ndele na
veluke noku mona keshe eshi a indila. Ohandi ilikana eyambeko
eli mEdina laJesus. Amen.

111 Paife inda, to hambelele, wa hafa. Ndele itavela,
mumwameme, noku veluka. Eewa.
112 Nghi shi shii nawa, ashike ondi wete ondi shii omukainhu
ou. Ondi wete owa dja koGeorgetown, shaashi ame…Ove ku
fi omukwao waMumwatate Arganbright? Shaashi, paife evaeko
eli, ola yooloka. Owa dimbulula kutya ope neyooloko paife
ngaha. Eshi nda popile naave kumwe kulili; osha yooloka paife
ngaha. Ou udite eliudo liwa shili, liwa. Oyo Omhepo Iyapuki. Ku
li apa molwoyemwene. Ou li apa molwa umwe elili, okakadona
hanga kanhe ile omido nhano. Oke na oupyakadi weefiyo, noku li
moumbangalanhu waIndiana. Osho oshili. Eshi u na meke loye,
shi ka tumina, otaka veluka. Itavela nomutimawoye aushe paife,
u tambule eshi wa indila, mEdina laKristus.

“Nge to shi itavele, oinima aishe otai dulika!”
113 Apa omukainhu ou e li omunailongo kwaame. Nghi ku shii,
inandi ku mona nale monghalamwenyo yange. Fye ovanailongo
kumukwao, omido dihapu pokati; pamwe dihapu, twa dalwa
eemaila dihapu kokule. Nghi ku shii, inandi ku mona nale.
Ashike Jesus Kristus oku ku shii.
114 Shimwe osha ningwa mengungo; omulumenhu okwa
holokela nge. Oye ou e li omutumba, apa ngaha, ekoto la
dinda. Owa itavela, omufimanekwa? [Omumwatate ta ti,
“Eheno.”—Sd.] Hano Kristus okwe ku velula noku ku kaleka
nawa! Amen.
115 Oo omukalo oku shi ninga, itavela! Okwa kuma shike?
Inandi mona nale omulumenhu; ashike opo a velukila opo. Ye
okwa kuma Omwene Jesus Ou e li apa. Kufa mo okuhaitavela
oko mwoove! Dimbwa kombinga yange moku kala William
Branham. Tala kuJesus Kristus, Oye Ou e li apa. Ohandi shongo
eitavelo loye, mEdina laKristus, u dimbwe nge; noku itavela
kutya ou Omwene Jesus apa, noku tala eshi tashi ningwa po.
Nghi na ko na sha naapa u li metungilo.
116 Paife apa omukainhu munini. Inandi mu mona nale. Oku
dule nge. Ye, nghi shii kutya oye lyelye, apa a dja, kape na sha
kombinga yaye. Ame omunailongo kuye filu. Ashike Kristus oku
mu shii.
117 Nge Ye okwa hololele nge eshi u lile apa, oto shi tambula
noku shi itavela? [Mumwameme ta ti, “Oshili.”—Sd.] Ou na
eliudo li limbiliki ominute dishona dapita po, eshi nda popya
sha, ku na? Okwa li mumwanyoko ou e li mokamba yovapwidi
moMadison, Indiana. Oshi li mondjila. Osheshi, omukainhu
mukwao okwa li a fikama apa, ndele owa li wa fikama po to
tale kwinya. Ndele emoniko, owa li wa itavela eshi we uya po.
Oshi li lela mondjila. Osho she shi ninga. Ndele etomhelo u li
apa konguloshi, omolwaashi ou na oupyakadi womutima. Ou na
edengo lomutima. Oshi li lela mondjila. Ndele ondi wete paife,
ngaashi handi tale memoniko, edu tali alangata. Owa dja lwaapa



18 ONDJOVO YAPOPIWA

moumbuwanhu waIndiana. Owa dja popepi naCorydon, oko wa
dja. Shuna keumbo, owa veluka. Jesus Kristus okwe ku velula.
Osho OMHEPO IYAPUKI OSHO TAI TI.
118 Kala neitavelo, noku itavela. Ino limbililwa. Itavela ashike.
Oto dimbulula tuu oukaliapeshe wOmwene Jesus? Oshiwa
ngahelipi! Omukundu owashike?
119 Lwaapa mokolonela, ondi wete emoniko. Ndokotola ke shii
nge okaangela ile oTB. Oshi li mondjila. Ashike nge oto shi
itavele, owa veluka, nande ongaho. Eitavelo loye ole ku xupifa.
Inda komesho.
120 Oove ngaho. Oukaliapeshe waKalunga omunamwenyo!
Ohandi shongo eitavelo loye. “Nge to shi itavele!” Paife, Ye okwa
nyumuka koufi. Ye oku li apa pamwe nafye. Oye ngaho! Osho
lela oshinima Ye a ningile eshi Ye a li oku kedu. Omido omayovi
avali a pita, Ye natango oku nomwenyo, ndele Ye oku nomwenyo
fiyoalushe. Itavela ashike, kala neitavelo.
121 Nghi ku shii, mukainhu. Inandi ku mona nale
monghalamwenyo yange, nghi shii sha kombinga yoye. Osho
oshili, hasho? Jesus Kristus oku ku shii. Nge Kalunga okwa
hololele nge eshi u lile apa, oto Mu itavele, noku itavela ndi
li omuxunganeki Waye? Nge Ye okwe shi ningi, ou shii kutya
Shimwe osha vaeka nge. Ou noku shiiva kutya Osho. Paife nge
onda ti, “Ohandi ku tenheke omake ange, veluka,” oto kala
u na oufemba oku shi limbililwa. Ashike nge Kalunga okwa
lombwele nge sha osho u shii kutya oshili, hano oto shiiva ngee
oshili ile ahawe. Oshi li mondjila? [Mumwameme ta ti, “Oshi li
mondjila.”—Sd.] Edjoponhele loshikainhu. Wa tandwa, ondi ku
wete to di poshitaafula shetando, nashimwe shitoka moshipala
shoye, ashike inali pondoka. Oshi li mondjila. Ashike, omunawii
oo okwe shi holeka ndokotola, ashike ita dulu oku hondama
Kalunga. Inda keumbo, noku kala nawa, mukainhu, Jesus
Kristus okwe ku velula noku ku kaleka nawa.

Nge oto itavele!
122 Ame omunailongo kwoove, mukainhu. Owa itavela Jesus
Kristus, Omona waKalunga, opo e li apa? Owa itavela Ye
te ku kaleke nawa? Oudu wosuuka kau fi sha, kuKalunga
eu velule. Owa itavela Ye te ku velula? Hano inda keumbo
noku tambula eveluko loye, mEdina laJesus Kristus, Omona
waKalunga. Amen.

Ila oku, mukainhu. Owa itavela?
123 Paife efa okudiladila kwinya! Kashi fi “enyanekelo.” Ito i
nasho paife! Nandi ku ulikile.
124 Omukainhu ou nghi mu shii. Tenheka omake oye ku
ange, mukainhu. Nge Kalunga ota hololele nge eshi shi li
oupyakadi woye, ame handi tale kwinya, ou weteko kutya itandi
lesha omadiladilo oye, nge Kalunga okwa hololele nge eshi

shi li oupyakadi woye, oto itavele Jesus Kristus e li Omona
waKalunga, naame ndi li omupiya Waye? Nge oto shi ningi,
yelufa eke loye. Ou na oupyakadi woshikainhu, oupyakadi
woukainhu. Oshi li mondjila. Okwa li u na; ku na paife. Owa
veluka. Inda nondjila yoye, wa hafa noku nyakukwa.
125 Ila, omufimanekwa. Oupyakadi ukulu weefiyo, nashimwe
tashi ku piyaaneke. Owa itavela Kalunga te ku velula?
[Omumwatate ta ti, “Eheno.”—Sd.] Te ku velula kuyo? Hano,
mEdina laJesus Kristus, tambula eveluko loye, u ye nondjila
yoye, to hambelele. Amen. Kalunga ne ku yambeke, mumwatate.

Itavela!
126 Oto i ngahelipi, mukainhu? Ino hala oku ya, to li oikulya iwa
natango ngaashi wa li? Owa kala wa lyalyakana, ino kala? Sha
etifa oshilonda shomomandjadja shi kale medimo loye. Inda, ke
li landele okamboloto noku lya, Jesus Kristus okwe ku velula.
Inda nondjila yoye, to hambelele.
127 “Nge to shi itavele!” Kala neitavelo muKalunga. Owa
itavela? Okukala, Kristus omuduliaishe opo e li apa paife,
okuvelula omunhu keshe e li omu.
128 Okafimbo ashike. Konima lela yomukweyo, e li omutumba
apa, ope li omutumba omulumenhu omunyasha. Eitavelo loye
olinene shidulife to lipula u na, mumwange. Ou na oupyakadi
womutima, ku na? Nge oshi li mondjila, fikama keemhadi doye.
Jesus Kristus okwe ku velula, mumwange. Ou li nawa. Inda
nondjila yoye, noku veluka.
129 Owe Mu itavela? Kala neitavelo muKalunga.
130 Apa omulumenhu ndihe mu shii. Fye ovanailongo
kumukwao. Ondi wete omulumenhu ou okwa shashwa ongula
ei. Ashike nghi ku shii, nghi na ediladilo lasha kombinga yoye.
Oshi li mondjila? Nge Jesus Kristus okwa hololele nge eshi u lile
apa, oto shi tambula?
131 Vangapimengungo tave shi tambula paife ngaha? “Nge to shi
itavele!” Kala ashike neitavelo. Ino limbililwa.
132 Omulumenhu oku na oupyakadi woshipa. Oshi li mondjila.
Ndele ondi wete oto ningi…Oupyakadi wokamunda komaxu,
yo. Oshi li mondjila. Nge osho, molola eke loye. Ndele ondi
wete shimwe shilaula sha fikama pokati koye nomukainhu;
omwalikadi woye. Oto mu ilikanene. Ye omulunde, nowa hala
a ninge Omukriste. Osho OMWENE OSHO TA TI. Oshi li
mondjila. Inda, tenheka omake oye kuye, noku mu ilikanena,
kutya Kalunga mEulu ota holola efimano loinima ei i li oshili.
133 Owa itavela? Owa itavela kutya Kalunga ote shi ningi? “Nge
to shi itavele!” Ohandi shongo eitavelo loye. Kwinya konima lela,
keshe apa u li, tala u kale nomwenyo!Kala neitavelomuKalunga,
keshe apa u li. “Nge to shi itavele, oinima aishe otai dulika.” Nge
to itavele! Tala, tala oku, ilikana.

Oto ti, “Owa tala shike, Mumwatate Branham?”
134 Rebekah, aluka ngaha kanini, muholike. Kanghama opo
u li. Okakadona kange kanini, aka fiku limwe taka kala
omuxunganeki omukainhu, yo. Omukainhu oo a fikama pwoove,
muholike, nembale litoka, ota hepa koupyakadi weemwenge
domomayulu. Yelufa eke loye, ile u fikame keemhadi doye,
mukainhu. Oto ilikana opo Kalunga a tumbule, nandi ku
tumbule. Oshi li mondjila? Okakadona kange na ka tenheke
omake ako kwoove.

Akutu Kalunga Omukwaalushe, mEdina laJesus Kristus,
ohandi hanyene ondemoni oyo tai piyaaneke omukainhu ou.
Nashi dje mo, mEdina laKristus. Amen.
135 Akutu, layambekwa Edina lOmwene! Omwene Jesus ne
liholole Yemwene, yo. Owa itavela Ye e li apa? Hano nandi
ku lombwele, keshe umwe womunye, paife ngaha, nge oto
shi itavele, Jesus Kristus okwa velula keshe umwe womunye,
paife ngaha. Nge eendjovo dange odoshili apa, oshili kwinya.
Nge oto ningi eshi handi ku lombwele u ninge, oto dulu oku
veluka paife ngaha. Owe shi itavela? Hano tenhekafaneni omake
eni. Tenhekafaneni ashike omake eni, meni ile pondje. Inamu
limbililwa! Onda uda omhepo youfitamatwi tai i. Oye ou, Kristus
a nyumuka!
136 Akutu Omukwaalushe naKalunga Omunangekwa noupuna,
mEdina lOmwene Jesus, ohandi shongo omhepo keshe ya nyata,
mEdina laKristus Omwene, opo i fiye po onhele ei, i dje mo
movanhu ava. Ndele Omhepo Iyapuki inene paife nai shashe
kesheumwe e li omu, neitavelo linene lokuitavela.
137 Akutu, Satana, ove ondeemoni, owe tu litadela olule sha
wana. Kristus okwa nyumuka, Ye oku li ofika apa neeshapi defyo
nodoheli de Mu endjelela. Eenghono develuko oda futwa. Ndele
ohatu ku lombwele, mEdina laJesus Kristus, Omona waKalunga
omunamwenyo, kutya dja mo movanhu ava. Dja mo muvo,
Satana, opo va ye va veluka.
138 Nge owa itavela nomutima woye aushe, kutya Jesus
Kristus okwe ku velula, fikama keemhadi doye, u tambule
Eenghono develuko lOukwakalunga daKalunga Omunaenghono
adishe. Osho ngaho! Omwene na hambelelwe! Omwene na
pandulwe! Nye, keshe umwe, okwa veluka. Fikama keemhadi
doye, u hambelele Kalunga! Amen! Edina lOmwene nali
hambelelwe! Natu Mu hambeleleni, ngaashi hatu yelufa omake
etu tu Mu hambelele. Nangekwa noupuna Omona waKalunga
omunamwenyo! Amen!

